Mövzu 4. LOGİSTİKANIN FUNKSİYALARI
Plan:

· Logistik əməliyyatlar anlayışı
· Logistik funksiyaların növləri
· Makro və mikro səviyyədə logistikanın əsas funksiyaları
· Logistik missiya və ətraf mühit
· Logistik menecerin əsas vəzifələri
Logistik əməliyyatlar həmçinin daxili və xarici əlamətlərinə görə fərq​lə​nir​lər. Qeyd olunan bu əməliyyatların həyata keçirilməsi üçün logistik proseslərin hər bir iştirakçısı müəyyən funk​siyanı yerinə  yetirir. Bu zaman «funksiya» anlayışı dedikdə məqsəd nöqteyi - nəzərindən ümumilik təşkil  edən müəyyən fəaliyyət və ya hərəkətlər məcmusu başa düşülür. Hər bir funksiya özünün əvvəlcədən təyin olunmuş məqsədi və bu məqsədə çatmaq üçün icra etdiyi  hərəkətlər  və  ya  fəaliyyətlər  toplusuna  görə  digərindən  fərqlənir.

Cədvəl 4.1

Logistik əməliyyatların təsnifatı
	Təsnifat əlaməti
	Logistik əməliyyatların növü

	1 Mülkiyyət hüququnun də-yişilməsi 
	* birtərəfli 
* ikitərəfli

	2 Yük vahidinin xassələrinin dəyişilməsi
	* dəyər əlavə etməklə 
* dəyər əlavə etməməklə

	3 Sistemə münasibətinə görə
	* xarici əməliyyatlar 
* daxili əməliyyatlar

	4 Logistik əməliyyatların obyekti
	* material axınları 
* informasiya axınları
* maliyyə axınları


 Logistik funksiya – logistik sistem qarşısında duran məqsədlərin reallaş​dırıl​masına  istiqamətlənən  iriləşdirilmiş  logistik  əməliyyatlar  toplusudur. 
 Biznes fəaliyyətinin təşkili baxımından yerinə yetirilən logistik funksiyalar əsasən bazis, açar və təminedici logistik funksiyalara bölünür. Bazis kateqoriyasına aid edilən logis​tik funksiyalar adətən təchizat, istehsal  və satış kimi təsnif edilir. Konkret bazar və ya onun müvafiq seqmenti   üçün məhsul hazırlayan hər bir istehsalçı istehsal olunacaq əmtəəlik məhsulun növü, təyinatı, istismar xüsusiyyətləri və digər parametrlərini nəzərə almalıdır.Bu parametrlər ilk növbədə istehsal yerlərinin müvafiq xammal, material   və dəstləşdirici məmulatlarla təchiz edilməsi üçün əsas şərt hesab edilir. Mövcud material və istehsal resurslarının köməyilə konkret məhsul istehsalı, optimal satış kanallarından istifadə etməklə onların fiziki bölüşdürülməsi və satışının təşkili kimi problemlərin həllində praktiki olaraq qeyd olunan bu üç logistik funksiyadan geniş istifadə olunur. Ümumi formada logistik funksiyaların bazis kateqoriyası kimi təsnif edilməsi biznesin logistik konsepsiyasının, onun marketinq və inteqral paradiqmasının mahiyyətinin  aşkarlanmasına  xidmət  edir.
Təchizat satış fəaliyyətinin idarə edilməsi. Bazarın kompleks öyrənilməsi üçün məhsul satışı bazarında marketinq tədqiqatlarının aparılması, hazır məhsulların fiziki bölüşdürülməsinin təşkili, müxtəlif səviyyəli bölgü kanallarının yaradılması, məhsulların istehlakçılara çatdırılması üçün nəqliyyat növlərinin seçilməsilə əlaqədar müxtəlif xarakterli məsələlərin həlli, istehlakçılara göstərilən xidmətlər üzrə qrafiklərin yaradılması və beynəlxalq standartlara uyğun xidmətlərin göstərilməsinin təmin edilməsi, ilkin xammal  və materialların, eləcə də bazar üçün nəzərdə tutulan hazır məhsulların keyfiyyətli formada istehlak yerlərinə çatdırılması məqsədilə anbarların seçilməsi və onların çevikliyinin artırılması, anbar əməliy​yatlarının avtomatlaş-dırılması, məhsulların fiziki bölüşdürülməsi zamanı bölgü kanallarının iştirakçılarının stimullaşdırılmasının həyata keçiril​məsi mütləq mənada bu idarəetmənin obyektləri hesab olunurlar. Məhz hər bir təsərrüfat subyektinin iqtisadi baxımdan fəaliyyətinin ali məqsədi də təchizat- satış fəaliyyətini yaxşılaşdırmaqla məqsəd bazarında fəaliyyət dairəsini geniş​ləndir​mək, bazar seqmentlərini artırmaq, məhsul istehsalı və satışı üzrə bazar liderliyinə sahib olmaq  kimi  yüksək  nəticələri  əldə  etməkdən  ibarətdir.
 Açar  logistik  funksiyalara  aşağıdakılar  aid  edilir:
· istehlakçılara göstərilən xidmətlərin standartlara uyğunluğuna riayət  olun-ması;
· tədarükatın  idarə  olunması;
· xammal, material və  dəstləşdirici  məmulatların  nəql  edilməsi;
· ehtiyatların  idarə  edilməsi;
· sifariş  prosedurlarının  idarə  edilməsi;
· istehsalın material resursları  ilə  təminatı və  istehsalın  idarə  edilməsi;
· qiymətin  əmələ  gəlməsi;
· məhsulların  fiziki  bölüşdürülməsi.
 Müasir iqtisadi şəraitdə alıcı bazarında baş verən keyfiyyət dəyişiklikləri məhsul istehsalçıları və ticarət vasitəçi strukturları qarşısında bütün digər iqti​sadi parametrlərlə yanaşı keyfiyyətli xidmət və onun beynəlxalq standartlara uy​ğun olması tələbini qoyur. Buna görə də istehlak​çılara göstərilən xidmətlərin stan​dartlara uyğunluğuna riayət olunması, məhsulların tələb olunan səviyyədə yük​sək keyfiy-yətinin təmin edilməsi, məhsulların fiziki bölüşdürülməsi və satış​dan sonrakı servis xidmətinin təşkili istənilən təsərrüfat subyektinin logis​tik menecmentinin mühüm vəzifəsi hesab edilir. İqtisadi cəhətdən inkişaf etmiş qərb firmalarında keyfiyyətin idarə edilməsi üzrə son zamanlar geniş  ya​yılmış standartlar mövcuddur. Belə standartlardan ən mühümü ideologiya və stan​dartlaşma üzrə beynəlxalq təşkilatların (International Standard Organizaton) ISO – 9000 seriyalı standartı hesab edilir. Bu standartlar istehsalçı firmalardan konkret olaraq  rəqabətə davam gətirən, analoji məhsul istehsalçılarını üstələyən və logistik yanaşmalardan istifadə etmək baxımından mütəmadi olaraq yüksək keyfiyyətli məhsullar və xidmətlər tələb edir. Logistik yanaşmalardan istifadə etməklə rəqabət üstünlüyünün əldə edilməsi istənilən səpkili logistik qərarların hazırlan​masına şərait yaradır. Bu növ logistik qərarlar isə tələb olunan məhsulların zəruri keyfiyyətdə lazımi vaxtda müvafiq yerlərə çatdırılması və istehlakçılara beynəlxalq standartların tələblərinə cavab verə bilən xidmətlərin göstərilməsi üzrə  əməliyyatların  yerinə  yetirilməsində  mühüm  rol  oynayır. 

 Logistik menecmentdə əsas diqqət istehsalın normal gedişinə təminat yara​dan material resurslarının tədarükatı (material resurslarına tələbatın plan​laşdırılması) və alınması məsələlərinin düzgün və optimal həll edilməsinə yönəldilir. Firmalarda tədarükatın təşkili və idarə edilməsi özündə bilavasitə: material resurslarının göndəril-məsini həyata keçirən bu və ya digər məhsul​göndərənlərin seçilməsi, resurslara tələbatın planlaşdı​rılması, məhsulgön​dərmələrin rasional göndərmə müddətlərinin və həcminin təyin edilməsi, kont​raktların (tədarükat müqavilələrinin) icra edilməsilə əlaqədar işlərin təşkili, istehsal yerlərinə material resurslarının çatdırılması üçün anbar və təchizat göndərmə formalarının və nəqletmə vasitələrinin seçilməsi kimi kompleks vəzifələri birləşdirir. Sadalanan kompleks vəzifələr, daha doğrusu tədarükat prose​durunun əhəmiyyəti hər şeydən əvvəl onunla şərtləşir ki, məhsul​göndərənlərin seçilib yerləşdiril​məsi və material resurslarının keyfiyyəti kimi amillər  logistik  xərclərin  kəmiyyətinə  əsaslı  təsir  göstərir. 
 İstehlakçı bazarının tələb etdiyi məhsulların istehsalı üçün zəruri hesab edilən xammal və materiallar üzrə sifariş paketləri hazırlandıqdan sonra bu sifarişlərin hansı tədarükat bazarı hesabına ödənilməsi və seçiləcək tədarükat bazarında yüksək keyfiyyətli məhsulgöndərmələri təmin edən intizamlı məhsulgöndərənlərin özlərinin də seçilməsi böyük əhəmiyyətə malikdir. Məhz istehsalçı firmaların rəqabət qabiliy-yətinin yüksəldilməsi hər şeydən əvvəl istehlakçılar üçün əlverişli hesab edilən tədarükat bazarının, tədarükat forma​larının, məhsulgöndərmə üsullarının seçilməsi, məh​sul​göndərənlərin qiymət​lən​dirilməsi və yüksək keyfiyyətli məhsulların tələb olunan müddətdə, zəruri həcmdə göndərilməsindən çox asılıdır. Odur ki, qoyulan bu məqsədlərə nail olunması tədarükat və məhsulgöndərmə proseslərinin mahiyyətini  bilməklə yanaşı seçilmiş məqsəd - tədarükat bazarlarında məhsulların optimal həcmdə  göndərilməsi  proses​ləri​nin  idarə  edilməsinə  tələb  yaradır.

İstehlakçı sifarişlərinin idarə edilməsi. Nəqletmə və ehtiyatların idarə edilməsi açar funksiyaları kimi sifariş prosedurlarının idarə edilməsi funksiyasının da yerinə  yetirilməsinin çox böyük logistik xərclər hesabına başa gəlməsinə baxmayaraq onun logistik menecment və biznes işinin təşkilində   yeri  və  oynadığı  rol  xüsusi  əhəmiy-yətə  malikdir.
 Bazar üçün məhsul istehsalına qərar verildikdən sonra hər bir istehsal sahə-lərində və ya yerlərində istehsal proq​ramının yerinə yetirilməsi üçün zəruri olan xammal, material və dəstləşdirici məmulatların əldə edilməsindən ötrü iri məhsul-göndərənlərə – topdansatış ticarətini həyata keçirən ayrı-ayrı vasitəçilərə və ya bu komponentlərin birbaşa istehsalçılarına müvafiq sifarişlər verilir. 
 Sifariş prosedurlarının idarə edilməsi funksiyası sifarişlərin verilməsi, qəbulu və emal edilməsi qaydalarını, məhsulgöndərənlərdən və ya istehlakçılardan hazır məhsulların alınması müddətini müəyyənləşdirir,eləcə də istehlakçılara hazır məhsul-ların satışı və çatdırılması ilə əlaqədar  olaraq bölüşdürmə şəbəkələrinin və logistik vasitəçilərin həvəslən​dirilməsini həyata keçirir. İstehlakçı tələbının dolğun ödənilməsi və istehsal prosesinin fasiləsiz gedişinin təmin edilməsi hər şeydən əvvəl sifariş prosedurunun düzgün təşkili və idarə edilməsindən birbaşa asılıdır. Daha doğrusu, sifarişlərin idarə edilməsi ilk növbədə bu və ya digər istehsalçı və ya məhsul-göndərənlərə ünvanlanacaq sifariş paketinin düzgün hazırlanması (zəruri xammal və materialların nomenklaturasını tərtib etmək və bu nomenklatura üzrə ayrı- ayrı xammal və materiallara olan tələbatın ümumi həcmini təyin etmək), sifarişlərin nəzərdə tutulan müddətdə məqsəd bazarına ünvanlanması, sifariş partiyalarında tələb olunan məhsulların əldə edilməsi üsullarının müəyyənləşdirilməsi və seçilmiş məhsul-göndərənlərdən məhsulların əldə edilməsi ilə bağlı yerinə yetirilən əməliyyatların  idarə  olunmasını    özün​də  birləşdirir. 
 İstehsalın material resursları ilə təminatı və istehsalın idarə edilməsi  (qərb firmaları bu funksiyanı əməli menecment kimi adlandırırlar) məhsul istehsalı prosesində vacib logistik funksiyadır. Bazar iqtisadiyyatı şəraitində müəssisələrin normal fəaliyyətinin təmin edilməsi, rəqabət mühitinə tab gətirməsi və bu əsasda müəyyən üstünlüklərin əldə edilməsi yalnız və yalnız real istehsal proseslərinin texniki və texnoloji, eləcə də təşkilati – texniki cəhət​dən fasiləsiz olaraq yeniləşməsi şəraitində mümkündür. İstehsalın  təşkilati – texniki cəhətdən yeniləşməsi isə müəssisə​lərin dövlətin tənzimləmə metod​larına və qeyri-sabit vergi siyasətinə uyğun olaraq fasiləsiz dəyişən bazara çevik adaptasiya olunmasını nəzərdə tutur. Bazarda sabit istehsal nailiyyət​lərinin əldə edilməsi üçün müəssisələrin yeniləşməsi prosesi bilavasitə mövcud fəaliyyət modellərinin ideal layihələrə yaxınlaşması yolu ilə həyata keçirilir. Belə bir şəraitdə istehsalın təşkilinin əsas prinsiplərinə əməl etmək şərtilə «itələmə» və ya «dartma» rejimlərinin tətbiqi, xüsusi istehsalla məhsul​gön​dərənlərin xidməti arasında nisbətə nail olunması, istehsalın kəmiyyət və keyfiyyət çevikliyinin təmin edilməsi istehsal yerlərində material axınlarının idarə edilməsini obyektiv zəruriyyətə çevirir. Buna görə də bu gün istehsal sahələrində material axınlarının rasional təşkili və idarə edilməsi mütləq mənada axın proseslərinin çevikliyi, sinxronluğu, optimallığı, inteqrativliyi və eyniistiqamətliliyi  kimi  logistik  prinsiplərdən  istifadəyə  əsaslanır. 
 Logistik nöqteyi-nəzərdən əməli menecmentin əhəmiyyəti hazır məhsul buraxılışı üçün texnoloji proseslərdə material axınlarının və bitməmiş istehsalın məhsulun keyfiyyətinin yüksəldilməsi və məsrəflərin azaldılması baxımından effektiv idarə edilməsindən ibarətdir. Bu zaman əsas təqvim planlaşdırması, bitməmiş istehsalın və material resursları üzrə ehtiyat​ların səviyyəsinin minimum​laşdırılması, material resurslarına tələbatın proqnoz​laşdırıl​ması, istehsal dövrünün qısaldılması və s. logistik məsələlər böyük əhə​miyyət kəsb edir. Əməli menecmentin bu və ya digər məsələləri  KANBAN, «optimal istehsal texnologiyaları», resurslara tələbatın planlaşdırılmasına şərait yaradan istehsaldaxili mikrologistik sistemlər  vasitəsilə  həll  edilir.
 Açar logistik funksiyalardan biri də qiymətin əmələ gəlməsidir. Qiymətin əmələ gəlməsi strategiyası istehsalçı firmaların marketinq və logistik strategiyaları ilə sıx əlaqədardır. Hər şeydən əvvəl logistik strategiya hazır məh​sulun baza qiymətini təşkil edən ümumi logistik xərclərin səviyyəsini müəy​yənləşdirirsə, marketinq strategiyası rentabelliyin planlaşdırılan səviy​yəsini və bazar konyukturasını, rəqiblərin qiymət siyasətini və proq​noz​laşdırılan tələbə əsaslanan hazır məhsulların son satış qiymətlərini təyin edir.
Qiymətin əmələ gəlməsinin idarə edilməsi strategiyası digər faktorlarla birlikdə tələb və təklifin səviyyəsinə, həmçinin əldə edilən mənfəətin  həcminə və istehsal – satış sistemlərinin effektiv fəaliyyət göstərməsinə həlledici təsir gös​tərir. Aydındır ki, istehsal edilən məhsullara yüksək qiymət qoyma strategiyasını seçən istehsalçılar bir tərəfdən ilk əvvəl yüksək  mənfəət həcminə malik olsalar da, digər tərəfdən perspektiv dövr üçün özlərinin potensial istehlakçılarının yavaş – yavaş itirilməsi və bu əsasda mənfəət həcminin azaldılması halları ilə rastlaşacaqlar. Lakin qiymət strategi​yasını  tələb və təklif asılılığı əsasında planlaşdıran istehsalçılar proqnozlaşdırılan yüksək mənfəətə malik olmurlar. Odur ki, müvafiq marketinq konsepsiyası əsasında fəaliyyət göstərən istehsalçılar məhsul satışı siyasətində dəyişikliklər aparmaqla satışın həcmini artırır​lar. Nəticə etibarı ilə bu da mənfəətin artırılmasına, eləcə də bütün istehsal – satış fəaliyyətininn ümumi effektivliyinin yüksəldilməsinə səbəb olur. Bununla əlaqədar olaraq istehsalçı firmaların logistik menecmentləri qiymət staregiyasını işləyib hazırlayan zaman fəaliyyət göstəriləcək konkret hər bir bazarın tipi, növü, bu bazarda rəqabətin səviyyəsi və qiymətlərin mate-rial axınlarının hərəkəti istiqamətinin dəyişməsinə, onların həcminin artıb-azalmasına təsir dərəcəsini mütləq nəzərə  almalı-dırlar.
 Təminedici  logistik  funksiyalara  aşağıdakılar  aid edilir:
· məhsulların  anbarlaşdırılması;
· nəql  ediləcək  yüklərin  emal  olunması;
· yüklərin ətraf mühitin təsirindən  qorunmaq  üçün  qablaş​dırılması;
· artıq,yararsız və istifadə olunmayan məhsulların geri qaytarılmasının təmin  edilməsi;
· istehsal yerlərindəki texnoloji avadanlıqların ehti-yat hissələri  ilə  təmin  edil-məsi;
· servis  xidmətinin  göstərilməsi;
· geri  qaytarılan  istehsal  tullantılarının  tədarükatı  və  qəbul  edilməsi;
· informasiya – kompyüter təminatı.
 Anbar təsərrüfatının idarə edilməsi. Anbar tədarükat bazarından əldə edilən və nəqliyyat vasitələrinin köməyilə istehsal yerlərinə çatdırılan   əmək məhsullarının müvəqqəti yerləşdirildiyi, saxlanıldığı və istehsal istehlakına hazırlanmasını həyata keçirən, başqa sözlə material ehtiyatlarını başqa  formaya  salan  yer, bina, qurğu, tikinti  və s. təsərrüfat  sahəsidir.
 Anbarlaşdırma xammal, material və hazır məhsul ehtiyatlarının idarə edilməsi məqsədilə materialların saxlanması üçün açıq meydançaların qurulması, məhsul nomen​klaturaları üzrə ehtiyatların ixtisaslaşdırılmış anbar​larda yerləşdirilməsi və saxlanması işinin planlaşdırılması və təş​kili, yükləmə və boşaltma, nəqletmə və sortlaşdırma zonalarının layihələşdirilməsi, yükləmə – boşaltma və digər an​bar avadanlıqlarının seçilməsi kimi məsələlərin həll edilməsini  nəzərdə  tutan  logistik  funksiyaları  özündə  birləşdirir.

 Logistik sistemin effektivliyi təkcə istehsal və nəqletmə proseslərinin təkmil-ləşdirilməsi və ya intensivliyinin artırılmasından deyil, eyni zamanda anbar təsərrüfatının bazar iqtisadiyyatının prinsipləri çərçivəsində təşkil edilməsindən də əhəmiyyətli dərəcədə asılıdır. Anbar təsərrüfatı hazır məhsulları, xammal və materialları tələb olunan keyfiyyətdə saxlayır, istehsal prosesinin normal gedişini təmin edir və ahəngdarlığını artırır, nəqliyyat vasitələrinin optimal yüklənməsini təmin edir, nəqliyyat vasitələrində boş da​yanmaları aradan qaldırır və nəqliyyat xərclərini azaldır, əsas istehsal üçün lazım olan işçi heyətini qeyri - məhsuldar yükləmə – boşaltma işlərindən azad edir və müəssisənin yerləşdiyi ərazindən səmərəli istifadə olunmasına şərait yaradır. Qeyd etmək lazımdır ki, anbarlar yük axınlarını qəbul edilən məhsulların kəmiyyəti, tərkibi, fiziki xassələri və göndərilmə müddətlərinə  uyğun olaraq dəyişdirilməsini həyata keçirir. Buna görə də ixtiyari istehsal – satış sferasına xidmət edən anbarlar məhsul partiyalarını bir parametrlə  qəbul  edib (ölçü, keyfiyyət və zaman) istehlakçılara lazım olan digər – emal və təkrar emal, tədarükat, sortlaşdırma və dəstləşdirmə kimi müəyyən parametrlərə uyğun anbar buraxılışını təmin edir. Daha doğrusu, müasir anbarlar material axınlarının daxil olması tempi ilə xarakteri arasında uyğunsuzluğun aradan  qaldırılmasına  xidmət  edir. 

Yuxarıda qeyd edildiyi kimi müdafiə edici logistik funksiyalara hər  hansı ixtiyari səbəbə görə istehlakçıların tələbını ödəməyən    və ya zəmanətli xidmət müddətini keçməyən məhsulların geri   qaytarılması proseduru da aid edilir. Servis xidmətinin təşkili, avadanlıqların təmiri və istehlakçıların ehtiyat hissələrilə təmin edilməsi, məhsulların istehsalçı müəssisələrə geri qaytarılması proseduru satışdan sonrakı servis xidməti sistemini təşkil edir  və  əksər  hallarda  açar  logistik  funksiyalara  aid  edilir. 
Hazır məhsulun istehsalı, satışı və istismarı zamanı   tək​rar material resurslarını təşkil edən istehsal (geri qaytarılan və qaytarılmayan) və istehlak (istehsal və şəxsi) tullantıları yaranır. Mövcud iqtisadi şəraitdə bəzi növ material resurslarının qıt olması və onların əldə edilməsinin makrosəviyyədə ölkə iqtisadiyyatına baha başa gəlməsi bütün təsərrüfat subyektlərini məcbur edir ki, təkrar material resursları spesifik növ material axınları yaratdıqlarından və onların təsərrüfat dövriyyəsinə cəlb edilməsi sosial - iqtisadi və ekoloji cəhətdən ümumbəşəri xarakter daşıdığından belə növ resursların da idarə edilməsini logistikanın tədqiqat obyektinə aid etsinlər. Daha doğrusu, logistik menecmentlər firma səviyyəsində xammal, material və hazır məhsul axınlarına necə logistik yanaşırlarsa məhz, material resurslarının ayrılmaz tərkib hissəsi hesab olunan böyük həcmli təkrar material resurslarına və onların idarə edilməsinə  də  logistik  konsepsiyalar  nöqteyi - nəzərindən  baxmalıdırlar. 
 Müasir və mürəkkəb logistik sistemlər informasiya – kompyüter texnologiya-sının tətbiqi olmadan fəaliyyət göstərə bilməz. İstənilən logistik sistem informasiyalar əsasında idarə edilir. İnformasiya logistik sistem daxilində baş verən logistik əməliyyatlar üzərində idarəetmə və nəzarət funksi​yalarını yerinə yetirməklə logistik sistemin daxili və xarici mühiti arasında əlaqələri təşkil edir.Material və informasiya axınları haqqında informasi​yaların elektron işlənməsi, məhsulların hərəkətinin təşkili zamanı sənəd dövriyyəsinin avtomatlaşdırılması, təchizat, istehsal və satış zamanı material axınlarının kompyüter vasitəsilə planlaşdırılması, təşkili, tənzimlənməsi, uçotu, nəzarət və təhlili və s. logistikanın müasir inteqrativ konsepsiyasının reallaş-dırılmasına şərait yaradır. Material resurslarının logistik dövrənin istənilən vəsiləsində normal axınını təşkil və idarə edən informasiya – kompyüter texnologiyası praktiki olaraq həm makro, həm də mikro səviyyədə  bütün  logistik fəaliyyət zamanı  geniş  istifadə  olunur.
 Qeyd edilən logistik funksiyalar baxımından müasir biznesdə material və xidmət axınları, hebelə onlarla əlaqədar olan informasiya və maliyyə axınları üzərində mümkün əməliyyatların aparılması baxımından əsas hesab olunur (nəzərə almaq lazımdır ki, perspektiv planda çoxçeşidli və geniş spektrli digər logistik  funksiyalar  da  mövcuddur). 
 Logistik əməliyyatların və funksiyaların təsnifat sxemi  şəkil 4.1 - də  verilmişdir. 

Şəkil 4.1. Logistk  funksiyaların  təsnifat  sxemi
Yuxarıda qeyd olunanlara əlavə olaraq şəkil 4.1 -də məhsulların fiziki bölüşdürülməsi açar logistik funksiya kimi göstərilmişdir. Qərb ölkələrində logistika sahəsində mövcud olan iqtisadi ədəbiyyatlarda hələ də bu kompleks logistik funksiya haqqında mülahizələr davam etməkdədir. Bir sıra xarici mütəxəssislər fiziki bölüşdürməni logistikanın sinonimi kimi hesab edir, digərləri onu məhsulların «distribyusiyası» anlayışı ilə əvəzləyirlər.  Fikrimizcə bu hər şeydən əvvəl logistik konsepsiyanın təkamülü ilə əlaqədardır. Belə ki, 1950 və 1970 – ci illərin ortalarına qədər qərb ədəbiyyatlarında mahiyyət etibarı ilə «fiziki bölüşdürmə» anlayışı «lo​gis​tika» anlayışı kimi istifadə edilmiş və anlaşılan mənada məhsul ötürən strukturlarda və ticarət vasitəçilərində hazır məhsulun idarə edilməsini – menecmentini özündə əks etdirirdi. Qərb tədqiqatçılarının bu sahədə gəldikləri ümumi nəticələri təhlil etmədən və bu araşdırmalara heç bir xələl gətirmədən fiziki bölüşdürməyə aşağıdakı kimi anlayış verə bilərik: fiziki bölüşdürmə məhsulların distri​b​yu​siyasının tərkib hissəsi olmaqla məhsul ötürən strukturlarda və ticarət vasitəçilərində hazır məhsulların fiziki yerləşdirilməsi və saxlanması ilə əla​qədar bütün logistik əməliyyatları özündə birləşdirən kompleks  logistik  funk​siyadır. 
 Logistik əməliyyatlar və funksiyalar başlanğıc şərtlər, xarici mühitin parametrləri, alternativ strategiya və məqsəd funksiyasının xarakteristikası kimi verilə bilər. Bu baxımdan logistik əməliyyatlar və funksiyaların həcmini təyin etmək üçün firma və şirkətlər bir sıra amillərdən, o cümlədən istehsalın təşkili səviyyəsindən asılı olaraq xarici, sexlərarası, sahələrarası, əməliyyatlararası, anbardaxili və s. növlü material axınlarını nəzərə almalıdırlar. Logistik əməliyyatların və funksiyaların həcminə təsir edən amillər aşağıdakı təsnifat  əlamətlərinə  görə  qruplaşdırılır:

 1. Sahə  mənsubiyyətli  amillər: 

· firmalar (müəssisələr) tərəfindən istehlak edilən xammal, material və dəstləş​dirici məmulatlar, habelə hazır məhsulların nomenklaturası, ölçüləri  və  kütləsi;

·  məhsulgöndərənlərin  sayı;

·  hazır məhsul istehlakçılarının regional, milli və beynəlxal bazarlar  üzrə  sayı;

·  firmadan kənar məhsuldaşımaların təşkilinin mövcud sistemi (mərkəzləşdiril-miş və qeyri mərkəzləşdirilmiş daşımalar, firma və ya onun əməkdaşlıq  etdiyi  şirkətlər  tərəfindən  daşımalar, aktiv  daşımalar);

·  kompleks logistik əməliyyatların təkmilləşdirilməsi üzrə layihələrin hazırlan-masını  həyata  keçirən  layihə – texnoloji  təşkilatların  varlığı;

·  material resurslarının kompleks göndərilməsilə məşğul olan logistik vasitəçi  strukturların (firmaların)  mövcudluğu;

·  istehsalçı firma (müəssisə) üçün innovasiya siyasətini həyata keçirən  müəssi-sələrin  mövcudluğu.

 2. Regional  xarakterli  amillər:
·  regionda məhsulgöndərənlərlə məhsul istehlakçıları arasında işgüzar əlaqələrin fəaliyyət göstərən sistemi (vasitəsiz, regionda və ya ondan  kənarda  fəaliyyətdə  olan  topdansatış  vasitəçiləri);
·  regiondaxili məhsul daşımalarını həyata keçirən ixtisaslaşmış müəssisələr, yükləmə – boşaltma, anbar – nəqliyyat işlərini yerinə yetirən standart mexanik​ləşdirmə vasitələrinin  hazırlanması  və  təmiri  üzrə  ixtisaslaşmış müəssisələr.
3. İstehsaldaxili  amillər: 

· hazır  məhsulların  parametrləri (ölçüləri və kütləsi);

· hazır  məhsul  buraxılışının  həcmi;

· istehsalın tipi (kiçik və iri seriyalı, kütləvi və vahid nümunələr əsasında);

· istehsalın təşkili formaları (texnoloji, predmet və hissələr üzrə  ixtisas​laşmış);

· müəssisənin  baş  planı;

· texnoloji  avadanlıqların  dəstləşdirilməsi (komplektləşdirilməsi);

· istehsal və anbar sahələrinin  tikinti  konstruktor  xüsusiyyətləri.

 Konseptual baxımdan logistik funksiyaları sistem yaradan, inteqrativ, tənzim​​ləyici  və  nəticələndirici  funksiyalar  kimi  qruplaşdırmaq  mümkündür.
 Sistem yaradıjı funksiya. Logistika material, informasiya və maliyyə resurs​larının idarə edilməsi prosesini tam təmin edən effektiv texnologiyalar sistemini özündə birləşdirir. Dar mənada logistika sözü bazara və bazarda malyeridilişinin idarə edilməsi sistemindən (təsərrüfat əlaqələrinin formalaşması, məhsulların anbarlaş-dırılan sahələr üzrə yerləşdirilməsinin təşkili, istehsal və əm​təəlik məhsul ehtiyatının formalaşdırılması və tənzimlənməsi, anbar təsər​rüfatının təşkili və inkişafı) ibarətdir. Öz-özlüyündə aydındır ki, sadalanan bu alt sistemlərin hər biri tamın hissələri olduqlarından logistik sistemin iqtisadi səmərəliliyini artırmaq, lo​gistik xərcləri azaltmaq, hazır məhsulların yalnız və yalnız istehlakçı bazarına yönəldiyi müasir iqtisadi şəraitdə onların bütün tələbini dolğun ödəmək baxımından sistem  yaradan  funksiyalar  kimi  xarakterizə  olunurlar.

 Geniş mənada logistika aşkar edilmiş bazar tələbinin ödənilməsinə yönələn fəaliyyət sahəsi olduğundan hər bir istehlakçının keyfiyyətli hazır məhsullarla təmin edilməsi məqsədinə xidmət göstərir. Bununla əlaqədar hazır məhsulun istehsalına lazım olan bu və ya digər ünsürlərin (material ün​sürlərinin) miqdarının və əldə edilməsi üçün tədarükat bazarının (metod​larının) müəy​yənləşdirilməsi, potensial məhsulgöndərənlərin seçilməsi, material resurslarının nəqli, anbarlaşdırılması, ehtiyat formasında saxlanması, istehsalın təşkili, əmtəəlik məhsulların anbarlaşdırılması və malyeridilişi kanalları üzrə fiziki bölüşdürülməsi mərhələsinə qədər hər bir element sistem yaradıcı kimi çıxış edir. Logistik sistemi bu element​lərsiz təsəvvür etmək qeyri – mümkündür.

Aydındır ki, bir-birilə qarşılıqlı fəaliyyətdə olan bu elementlərdən hər  biri logistik sistemdən kənarda müstəqil sistem yaratmaq  qabiliyyətinə  malikdir.

İnteqrativ funksiya. Logistika istehsal–texniki təyinatlı məhsullar (istehsal vasitələri) və xalq istehlakı malları bazarına istiqamətlənmiş məhsulların nəql edilməsi (daşınması), anbarlaşdırılması, saxlanması və məhsulların fiziki bölüşdürülməsi, satışı və s. bu kimi proseslərin üzvi əlaqələndirilməsi, hər bir logistik mərhələnin (dövrənin) iqtisadi maraq​ları nəzərə alınmaq şərtilə    bu proseslərin ahəngdar (sinxron) yerinə yetirilməsi və istehlakçılara vasitəçilik xidmətlərinin göstərilməsini təmin edir. Bu missiyanın həyata keçirilməsi üçün o, logistik sistem daxilində vasitə​çilik funk​siyasını icra edən hüquqi və fiziki şəxslərin iqtisadi maraqlarının uzlaşdırılmasına çalışır. İqtisadi mənafe birliyi sistem yaradıcı elementlərin hər birinin, o cümlədən özündən əvvəl və ya sonra gələn elementin – iştirakçının marağının nəzərə alındığı bir şəraitdə təmin edilir. Buna görə də ümumi lo-gistik dövrənin ayrı–ayrı həlqələrində yerinə yetirilən əməliyyatlar bir–birilə üzvi bağlılıq təşkil etdiyindən təbiidir ki,      onlar logistik tələbatın zəruri vaxt çərçivəsində, az məsrəflərlə lazımi yerlərdə ödənilməsinə xidmət göstərir. Məhz bu baxımdan logistika qeyd olunan funksiyaları icra etməklə lokal ekstremum​lardan ümumi  optimuma  keçidin reallaşdırılması  məqsədini  daşıyır.
 Tənzimləyiji funksiya. Material və onlara bərabər tutulan informasiya və maliyyə axınlarının logistik idarə edilməsi bütün növ iqtisadi resurslara qənaət edilməsi, müxtəlif təşkilati - iqtisadi səviyyə və sahələrdə canlı və maddiləşmiş əmək məsrəflərinin azaldılmasına yönəldilmişdir. Geniş mənada idarəetmənin təsir gücü logistik sistemlərin ayrı–ayrı mərhələlərində yerinə yetirilən əməliy​yatların aparılması mexanizminin elə qurulması və tənzimlənməsindən ibarət olmalıdır ki, bütün fəaliyyət vahid məqsədə-ümumi dövrənin maraqlarının həyata keçirilməsinə tabe edilsin. Daha doğrusu, ixtiyari alt sistemin resurs potensialı nə qədər çox olarsa o, bir o qədər öz fəaliyyətini logistik sistemin strategiyasına yönəltməlidir. Eyni zamanda onu da nəzərə almaq lazımdır ki, geniş resurs potensialına malik olan alt sistem nə qədər avtonomiyaya – muxtariyyətə malik olarsa təbii ki, bu sistemin özü üçün təhlükə mənbəyinə çevrilə bilər. Buna görə də logistik sistem qarşısında duran vəzifələrin minimum xərclərlə icra edilməsi üçün tənzimləmə funksiyası mahiyyət etibarı ilə istər ümumi, istərsə də ayrı-ayrı elementlərin fəaliyyətini əlaqələndirmək və bu elementlərin fəaliyyətini bütün səviyyələrdə tənzimləmək​dən ibarətdir. Logistik elementlərin fəaliyyəti tənzimlənmədikdə onlar ümumi sistemin    qeyri-müəyyənlik səviyyəsini yük​səldir və bu sistemin ətraf mühitin intensiv təsirlərinə adekvat reaksiya verə bilmək  qabiliyyətinin  azalmasına  səbəb  olur. 
 Nətijələndiriji funksiya. Məlumdur ki, logistik fəaliyyətin məqsədi az xərclərlə xammal, material və dəstləşdirici məmulatları tələb olunan kəmiyyət və keyfiyyətdə əvvəlcədən razılaşdırılmış yerə zəruri vaxtda çatdırmaqdan ibarətdir. Buna görə də logistika bir - birilə qarşılıqlı əlaqədə olan «təchizat -istehsal-bölgü (satış) – istehlak» mərhələlərini tam əhatə etməklə bazar tələbinə müvafiq olaraq material resurslarının hazır məhsula çevrilməsi prosedurunu özündə birləşdirir. Başqa sözlə, logistik strategiya məhsul  istehsalı və marketinq strategiyaları arasında üzvi əlaqə yaradır və əvvəlcədən müəyyənləşdirilmiş tələbin keyfiyyətli məhsul istehsalı hesabına tam və dolğun ödənilməsini həyata keçirir. Məhz qeyd edilən strateji nəticəyə nail olunması logistikanın sonuncu funksiyasının  mahiyyətini  müəyyənləşdirir. 
 Beləliklə, bütün iqtisadi fəaliyyətin logistik idarə edilməsi hər bir konkret fəaliyyət növünün idarə edilməsi üzrə əməliyyatlardan ibarətdir. Bu zaman bir sıra məqsəd funksiyalarının (məsələn, xərclərin minimumlaş​dırılması) optimallaşdırılması üçün idarəetmənin həyata keçiril​məsi yalnız yuxarıda qeyd edilən iqtisadi fəaliyyət sahələrinin hər biri üzrə ayrı-ayrılıqda bütün göstəricilərin ümumən pisləşməsinə məsələn, məhsulların istehsalı və bölüşdürülməsinə çəkilən xərclərin artmasına gətirib çıxarır. İdarəetmənin lo-gistik konsepsiyasını təşkil edən sistemli yanaşma prinsipi ilə məsələlərin kompleks təhlili isə idarə edilən sistemin elementləri arasında qarşılıqlı əlaqələri, bu əlaqələrin iqtisadi səmərəliliyini müəyyənləşdirir, idarəetmə strategiyası-nın hazırlanması üçün firma və kompaniyalara köməklik göstərir. Odur ki, ənənəvi idarəetmə metodlarından fərqli olaraq keyfiyyətli logistik idarəetmə metodları istehsal–satış sistemlərinin yerinə yetirdikləri fəaliyyətin iqtisadi səmərəlili​yinin yüksəldilməsini təmin edir və bu yolla yeni texnika və texnologiyaların  tətbiqinə  şərait  yaradır. 
Logistikada baş verən iqtisadi hadisə və proseslərə konseptual yanaşma prinsipi təsərrüfat fəaliyyətinin müxtəlif sahələrində (və ya müxtəlif səviyyələrində) mövcud olan material və informasiya axınlarına vahid mövqedən baxılmasına şərait yaradır. Belə bir baxışın qəbul edilmiş səviyyəsi və detallaşdırma dərəcəsindən asılı olaraq əməli praktikada logistik əməliyyatların  makro  və  mikrologistik  səviyyələrini  fərqlən​dirir​lər. 
 Makrologistik sistem mikrologistik sistemlə müqayisədə böyük sistem olub mülkiyyət forması və tabeçilik əlamətindən asılı olmayaraq təsərrüfat subyektləri arasında mövcud olan və ya əmələ gələn material axınlarının idarə edilməsi sistemidir. Bu sistem vahid məqsədə nail olmaq üçün müxtəlif istehsal və ticarət müəssisələrini, nəqliyyat və vasitəçi firmaları özündə birləşdirir. Makrologistik sistemin köməyilə birləşən firmalar (müəssisələr) özlərinin ixtisaslaşma dərəcələri, miqyası, mülkiyyət forması, tabeçilik əlamətləri, coğrafi mövqeyi və hətta bu və ya digər dövlətə məxsus olma əlamətlərinə görə fərqlənirlər. Nəticə etibarı ilə makrologistik sistemlər üçün material resurslarının (hazır məhsulların və dəstləşdirici məmulatların) idxal və ixracatı zamanı meydana çıxa biləcək gömrük maneələrinin aradan qaldırılması, məhsulların nəql edilməsi və nəqliyyat vasitələrinin seçilməsi, eləcə də sənaye sahələrində məhsul istehsalçıları üçün əlverişli iqtisadi mühiti formalaşdıra bilən bu və ya digər qanun​vericilik aktlarının qəbul edilməsi ilə bağlı hüquqi və iqtisadi  xarakterli  spesifik  məsələlər  xüsusi  əhəmiyyət  daşıyır. 
 Ümumi halda makrologistika aşağıdakı:
· məhsulgöndərən və istehlakçı bazarının təhlili;
· istehsal, bölgü və istehlak konsepsiyasının hazırlanması;
· anbarlaşdırmanın strukturunun və anbarların yerləşdirilməsi üçün mü​vafiq  yerlə​ri​n  seçilməsi;
· nəqliyyat  növünün  seçilməsi;
· nəqletmə prosesinin  optimal təşkili;
· material  axınlarının  optimal  hərəkət  istiqamətlərinin  təyin  edil​məsi;
· hazır məhsulun fiziki bölüşdürülməsi və daşınması sxeminin  seçil​məsi;
· xammal, material, yarımfabrikat və dəstləşdirici məmulatların göndə​rilməsi üzrə bölüşdürmə məntəqələrinin və konsolidasiya mərkəz​lə​rinin se​çilməsi; 
· vahid informasiya sistemlərinin yaradılması kimi məsələləri həll  etmə​lidir.
 Makrologistikadan fərqli olaraq mikrologistika bir müəssisə və ya firma daxilində iqtisadi fəaliyyəti optimallaşdırmaq üçün material, informasiya və maliyyə axınlarının idarə edilməsi üzrə məsələləri həll edir. Bu mənada mikrologistikanın həll etdiyi məsələlər lokal xarakter daşıyır və bu sistem özü makrologistik sistemin struktur elementi olmaqla onun tərkibində alt sistem kimi fəaliyyət göstərir. Digər tərəfdən mikrologistik sistem istehsal və ya ticarət müəssisələri, eləcə də ərazi istehsal və ticarət kompleksləri çərçivəsində (onun hüdudlarından kənara çıxmamaqla) müstəqil şəkildə yarana və fəaliyyət göstərə bilər. Bu zaman bir müəssisə (firma) daxilində mikrologistik sis​temlərin  həll  etdiyi məsələlərə:
· hazır məhsulun istehsalı üçün zəruri olan xammal və materiallara tələbatın  hesablanması  və  bu  növ  ehtiyatların  səviyyəsinə  nəzarət;
·  aralıq istehsal ehtiyatları və hazır məhsul istehsalının planlaşdırılması və  onların  səviyyələrinə  nəzarət;
· sənaye müəssisələrində istehsal prosesinə lazım olan xammal və materialların sexlərarası və sexdaxili anbarlarda zəruri kəmiyyətdə və vaxtda yerləşdirilməsi;
· hazır məhsul  satışının  planlaşdırılması  və  idarə edilməsi;
· firma və ya müəssisə üçün əlverişli bölgü kanallarının  seçilməsi;
· anbar – nəqliyyat və yükləmə boşaltma işlərinin yerinə yetirilməsinin  idarə edilməsi  və s. aid  edilir.
 Yerinə yetirdikləri məsələlərin müxtəlifliyi ilə yanaşı makro və mikro​logistik sistemlər arasında nəzarət etdikləri obyektlər baxımından bir sıra  əsaslı   fərqlər  də  mövcuddur.

 Makrologistika tərəfindən nəzarət edilən obyektlər hüquqi baxımdan müstəqil fəaliyyət göstərən və heç bir tabeçilik mənsubiyyəti daşımayan müəssisə və firmalardır. Bu müəssisələr arasında qarşılıqlı təsərrüfat   fəaliyyəti əmtəə pul münasibətlərinə əsaslanır və hüquqi gücə malik müvafiq müqavilə  və  ya  kontrakt-larla  tənzimlənir.
 Mikrologistika tərəfindən nəzarət edilən obyektlər isə bir müəssisə və ya firmanın rəhbərliyinə tabe olan funksional xidmət və quruluş bölmələri hesab edilir. Firma və müəssisənin bu struktur bölmələri arasında qarşılıqlı əlaqələr əmtəə pul münasibətləri olmadığından mövcud münasibətlər inzibati qaydada tənzimlənir. Bir qayda olaraq belə inzibatçılığı firmanın (müəssisənin) menecmenti və ya ali idarəetmə orqanı həyata keçirir. Mikrologistika şəraitində firmanın (müəssisənin) struktur bölmələrində inzibati tənzimləmənin həyata keçirilməsi və yaxud onlara iqtisadi təzyiqlərin göstərilməsi yalnız və yalnız bu təsərrüfat subyektlərinin iqtisadi fəaliyyətlərinin yaxşılaşdırılmasının təmin edilməsi  məqsədinə  xidmət  etməlidir.
 Makro və mikrologistikanın yerinə yetirdikləri funksiyalar sxematik olaraq  şəkil 4.2 - də  verilmişdir.

İstər makro, istərsə də mikro səviyyədə müasir logistikanın iki qrup funksiyala-rını fərqləndirirlər: əməli (operativ) və əlaqələndirmə (koordinasiya). Qeyd  olunan  bu  iki  funksiyanı  daha  müfəssəl  formada  nəzərdən  keçirək.
Əməli funksiya istehsal yerlərinin xammal, material və ya dəstləşdirici məmulatlarla təchiz edilməsi, məhsul istehsalı və hazır məhsulların təyinatı üzrə bölüşdürülməsi sferasında konkret əməliyyatların yerinə yetirilməsilə əlaqədardır. Belə  funksiyalara:
          ( xammal, material və dəstləşdirici məmulatların məhsulgöndərənlərdən istehsal yerləri və ticarət anbarlarına istiqamətlənmiş  hərəkətinin  idarə  edilməsi;

          ( istehsal prosesinin bütün mərhələləri üzrə yarımfabrikatların hərəkətinə nəzarət  etmək  yolu  ilə  istehsal  ehtiyatlarının  səviyyəsinin  idarə  edilməsi;

          ( topdansatış ticarətini həyata keçirən vasitəçi firmaların (müəssisə​lərin) anbarlarında  hazır  məhsulların  yerləşdirilməsinin  təşkili;

          ( topdansatış anbarlarından hazır məhsulların müxtəlif təyinatlı satış bazarlarına  hərəkətinin  idarə edilməsi;

          ( alıcılara son məhsulların hərəkətinin təşkili və idarə edilməsi aid edilir. 

Konkret əməliyyatların icra edilməsilə əlaqədar idarəetmənin qeyd  edilən bu funksiyaları ənənəvi idarəetmə prinsipləri baxımından praktiki   olaraq tam şəkildə yerinə yetirilmiş və bu gün də yerinə yetirilir. İdarə edilən obyektlərin vəziyyətinə nəzarət metodları və bu metodların reallaşdırılması üçün zəruri olan texniki vasitələr logistikanın konsepsiyasının meydana  gəlməsi və tətbiq edilməsi imkanlarından asılı olmayaraq uzun illərdir ki, istifadə edilir. Lakin, nəzərə almaq lazımdır ki, logistika geniş mənada firmaların (müəssisələrin) ayrı-ayrı konkret funksional bölmələrini, eləcə də fiziki şəxsləri material axınlarının idarə edilməsilə əlaqədar xüsusi əməliy​yatların icrası üçün «kollektiv işləməyə» məcbur edir. Başqa sözlə, ayrı-ayrı logistik məqsədlər (istehsal, bölgü, ehtiyatların idarə edilməsi, anbarlaş​dırma, nəqletmə, informasiya və s) ümumi logistik məqsədə (material, infor​masiya və maliyyə axınlarının səmərəli hərəkəti üçün yeni əlverişli istiqa​mətlərin axtarılması) və onlara nail olunması nəticəsində əldə edilən effektivlik meyarları isə ümumi logistik dövrənin effektivliyinin yüksəl​dilməsinə xidmət etməlidir. Bundan başqa cari nəzarət işinin həyata keçirilməsi üçün konkret logistik əməliyyatların icra edilib edilməməsini xarakterizə edən məlumatları logistik dövrənin bütün mərhələlərində baş verən proseslərin ümumi dinami​kası  ilə  müqayisə  etmək  lazımdır.

Logistik funksiyalarının əksər hissəsi istehlakçı bazarında baş verən dəyişikliklərə və ya müxtəlif vəziyyətlərin yaranmasına baxmayaraq müəssisə və ya firmaların texniki, təşkilati və sair imkanlarının mövcudluğu nöqteyi - nəzərindən dəyişilməzdir. Lakin bu funksiyaların xarakteri, intensivliyi, əhə​miyyəti və biri – birinə qarşılıqlı təsiretmə dərəcəsi istehlakçılardan daxil olan sifarişlərin növündən və bu sifarişlərin ödənilməsi metod və üsullarından ası​lıdır. Bu baxımdan ümumi şəkildə istehsal - bölgü prosesləri   üç  kateqoriyaya  bölünür: 

          (  təkrarlanan  (dövri)  istehsal  prosesləri;
          ( hər bir nomenklaturadan böyük həcmdə məmulat istehsalı (və ya  məh​sulun​ göndərilməsi)  prosesi;
          ( hər bir nomenklaturadan kiçik həcmdə məmulat istehsalı (və ya  məh​sulun​ göndərilməsi) prosesi. 
 Birinci kateqoriyaya tipik nümunə kimi podşipnik, elektrik mühərrikləri, tibbi avadanlıqları, müxtəlif həcmli içki məhsulları istehsalını və s. göstərmək olar.

4.3. LOGİSTİK  MİSSİYA  VƏ  ƏTRAF  MÜHİT
Bazar subyektlərinin təsərrüfat həyatında logistikanın vəzifələri firmaların biznes üzrə strateji məqsədləri baxımından müəyyənləşdirilir. Buna görə də qərb ölkələrində məhsul satışı (xidmət) bazarında müəssisələrin fəaliyyət fəlsəfəsini müəyyənləşdirə bilən «missiya» anlayışından istifadə edilir. Firmanın missiyasının müəyyənləşdiril​məsində onun menecerinin əsas vəzifəsi: müasir iqtisadi şəraitdə firmanın ayrı - ayrı bazar subyektləri arasında xüsusi çəkisi necədir və «bu firma nə istəyir və hansı inkişaf istiqamətlərini özü üçün əsas hesab edir ?» kimi  suallara  cavab  axtarmaqdan ibarət  olmalıdır. 

Ümumiyyətlə, missiya dedikdə – firmanın uzunmüddətli strateci məqsəd və vəzifələrini müəyyənləşdirən və bu əsasda qərarlar qəbul edən ilkin baza və ya başlanğıj nöqtə başa düşülür. Logistikanın malik olduğu elmi-nəzəri və praktiki potensial firmanın mis​si​yası çərçivəsində strateji məqsədlərin həyata keçirilməsinə şərait yarat​malıdır. Məhz bu baxımdan inkişaf etmiş xarici ölkələrdə logistik missiyaları marketinq miksinə uyğun olaraq logistik miks və ya «yeddi R» adlandırırlar: «ensuring the availability of the right product,in the right quantity and the right condition, at the right place, at the right time, for the right customer, at the right cost». Qeyd edilən miksin mahiyyəti az məsrəflərlə konkret istehlakçının müəyyən edilmiş vaxtda və lazımi yerdə tələb olunan  keyfiy​yətdə  və  verilən  kəmiyyətdə  zəruri məhsullarla təmin edilməsindən ibarətdir. 

 «Yeddi R» qaydalarında logistik missiyanın keyfiyyət, vaxt və məsrəf kimi əsas cəhətləri əks edilmişdir. Rəqabətə əsaslanan bazar iqtisadiyyatı şəraitində göstərilən bu cəhətlər böyük logistik əhəmiyyət daşıdıqlarından   belə bir şəraitdə fəaliyyət göstərən firmalar (müəssisələr) özlərinin logis​tik missi​yalarını hazırlayan zaman marketinq və məhsul istehsalı ilə əlaqədar ümumi strate​giyanı bu missiyaya uyğunlaşdırmalıdırlar. Bu zaman firmanın (müəs​sisənin) missiyası əsasında müəyyənləşən logistikanın məqsədi isə təsərrüfat fəaliyyətinin ümumi nəticələri üzrə yüksək nailiyyət əldə etmək üçün  material və maliyyə  axınlarının  optimal  idarə  edilməsindən  ibarətdir.
 Firmaların logistik missiyasının müəyyənləşdirilməməsi və ya bu missiya əsasında mövcud logistik strategiyaların hazırlanmaması onları özlərinin iqtisadi cəhətdən pers​pektiv gələcəklərini aydın təsəvvür etməyən və bazarda baş verən dinamik dəyişikliklərə gec reaksiya verən müşahidəçiyə çevirir. Logistik missiya istehlakçı firmaları (müəssisələri) yüksək keyfiyyətli və rəqabət qabiliyyətli hazır məhsullarla (xidmətlərlə), istehsal yerlərini isə tələb olunan material resursları, habelə hazır məhsul istehsalı və satışı, marketinq və idarəetmə  fəaliyyəti  ilə  bağlı  inteqrativ  strate​gi​yalarla  təmin  edir. 
İqtisadi amillər mürəkkəb xarakterli logistik əməliyyatların həyata keçiril​​məsində  çox  böyük  əhəmiyyət  daşıdığından  xüsusi olaraq: 
          ( makroiqtisadi göstəricilərə və indikatorlara bölünməklə ölkə iqtisadiyyatı səviyyəsində (ölkənin təsərrüfat quruluşu və iqtisadi inkişafı, məcmu milli məhsulun orta artım tempi, sənaye istehsalının inkişaf tempi, ölkədə mövcud inflyasiyanın tempi, qiymətlərin səviyyəsi, işsizliyin səviyyəsi, cari gəlirlərin səviyyəsi və bölüşdürülməsi istiqamətləri, maliyyə – kredit və gömrük siyasəti, kredit almaq imkanlarının mövcudluğu);

          ( sahə və regional səviyyədə (iqtisadiyyatın ayrı-ayrı sahələrinin inki​şaf tempi, istehsalda struktur dəyişikliklərinin aparılması dinamikası, region və sahələrdə investisiya si​ya​səti, əmək məhsuldarlığının sahələr üzrə dinamikası və s.);

          ( istehsal amilləri (əmək bazarı, kapital, torpaqdan istifadə) bazarı, maliyyə bazarı və bank sistemi nöqteyi – nəzərindən, son məhsul və xidmətlər bazarında tələb və təklifin səviyyəsi və onun təhlili, eləcə də mümkün rəqabətin təhlil edilməsi və s. baxımından yanaşmaq daha məqsədə- uyğun hesab  olunur.

 Hüquqi amillər ölkənin qanunvericilik normaları əsasında müəyyənləşir. Ölkəmizdə logistikanın əsas hüquqi bazasını Azərbaycan Respublikasının Konstitusiyası və ölkədə sahibkarlıq fəaliyyətini tənzimləyən qanunvericilik aktları, o cümlədən mülki və gömrük məcəlləsi, banklar, müəssisələr, sahib​karlıq fəaliyyəti, qiymətli kağızlar və birja fəaliyyəti haqqında qanunlar   toplusu təşkil edir. Bir qayda olaraq hüquqi mühit mövcud qanunlara riayət edilməsi sahəsində dövlət tərəfindən qoyulmuş nəzarət sistemini və isteh​lakçıların hüquqlarını müdafiə edən müxtəlif ictimai təşkilatların (birliklərin)  yaradıl​masını  və  onların  fəaliyyət  prinsiplərini  müəyyən​ləşdirir. 

 Logistika üçün mühüm əhəmiyyət kəsb edən texnoloji amillər  qrupu bir tərəfdən ölkənin elmi-texniki potensialının ümumi səviyyəsini, digər tərəfdən isə iqtisadiyyatın ayrı-ayrı sahələrinin texnoloji səviyyəsini və iqtisa​diyyatın infrastrukturunu xarakterizə edir. Bu baxımdan logistik konsepsiyaların tətbiqində nəqliyyat, telekommunikasiya, informasiya – kompyüter sistem​lərinin, çevik avtomatlaşdırılmış və robotlaşdırılmış istehsal sahələrinin, elektron və mikroprosessor texnikasının, nəqliyyat və yük emalı vasitələrinin inkişaf səviyyəsi böyük rol oynayır. Burada mahiyyət etibarı ilə logistik funksiyaların reallaşdırılmasını effektiv həyata keçirən yeni (innovasiya) texnologiyalar və texniki vasitələrinin tətbiqi mühüm əhəmiyyət kəsb edir.
 Ümumi şəkildə logistikanın inkişafı sosial amillər qrupuna aid edilən faktorlardan (əhalinin miqrasiyası, azad və işçi vaxtlarının struktur dinamikası, əmək resurslarının strukturu, mədəni səviyyəsi, ayrı-ayrı sosial təbəqələrin cəmiyyətdə yeri və rolu, sosial ziddiyətlərin və sosial mübarizələrin xarakteri, sosial sabitlik) və eləcə də hər şeydən əvvəl ətraf mühitə ziyanlı təsirlərin azaldılması baxımından nəqliyyat və nəqliyyat kommunikasiya vasitələrinin inkişafı ilə əlaqədar olan ekoloji amillərdən çox asılıdır. ABŞ - da, Yaponiyada və iqtisadi əməkdaşlıq təşkilatının üzvü olan ölkələrin əksəriyyətində makro və mikrologistik sistemlərin formalaşdırılması və logistik qərarların qəbul edilməsinə bilavasitə təsir göstərən ətraf mühitin mühafizəsi üzrə müxtəlif proqramlar  işlənib  hazırlanmış  və  qəbul  edilmişdir. 
Logistika üçün mənfəətliyin (utilit) yerə və vaxta görə təmin edilməsi fun​dament – baza hesab olunur. Qeyd edildiyi kimi əsas açar logistik funk​siyalardan biri hesab edilən nəqletmə material resurslarının və hazır məhsulun yarandığı və ya istehsal olunduğu yerdən bu məhsullara tələbin aşkar edildiyi, mövcud olduğu yerə   zəruri vaxt intervalında daşınma​sından ibarətdir. Əgər tələb olunan material resursları istehsalçı firma (müəssisə) tərəfindən istehsal proqramına və məhsulun hazırlanması texnologiyasına müvafiq qaydada, vaxtı – vaxtında və tələb olunan məhsulgöndərmə qrafikləri üzrə alınmazsa, onda istehlakçı tələbinin vaxtında və lazımi yerdə ödənilməsilə bağlı problemlər yarana bilər. Daha doğrusu, yerə və vaxta görə mənfəətlik o zaman təmin edilir ki, hər bir istehsalçı hazır məhsul istehsalı üçün  lazım olan ilkin  material resurslarını optimal nəqletmə marşrutlarını və potensial məhsul​göndərənləri seçməklə tədarükat bazarlarından vaxtında almağa müvəffəq olsun və bununla da hazır məhsulları satış bazarlarına  tələbin aşkar edildiyi  vaxtda çatdıra bilsin. Bu baxımdan logistika marketinqin fiziki sərhədlərini genişləndirir və uyğun olaraq hazır məhsullara lazımi  yerə  vaxtında  çatdırıl​masına  görə  onun  dəyərini  artırır. 

 İstehlakçı üçün əlverişli olan məhsul və ya xidmətlər öz – özlüyündə deyil, yalnız və yalnız onlara tələbat yarandığı, ehtiyac duyulduğu anda lazım olur. Logistik menecment satış funksiyasını yerinə yetirən zaman istehlakçı​lara hazır məhsulları tələb olunan vaxtda göndərməklə (xidmətləri göstər​məklə) vaxta görə mənfəətliyə nail olur. Logistik sistem daxilində  vaxta görə mənfəətlik bölüşdürmə şəbəkələrində yaradılan bu və ya digər  növ maddi ehtiyatlar və onların optimal səviyyəsi, habelə məhsulların (xid​-mətlər​in) strateji baxımdan istehlak məntəqələrinə yaxın yerləşdirilməsi hesabına təmin edilir. Müəyyən hallarda vaxta görə mənfəətlik məhsulların tələb olunan yerlərə təcili çatdırılması nəticəsində də yaradıla bilər. Məsələn, məhsulların istehlak yerlərində anbarlaşdırılması üzrə logistik əməliyyatların hava nəqliyyatı ilə əvəzlənməsi məhsullara vaxta  görə  mənfəətlik  xarakteri  verir. 
 Beləliklə, vaxta və yerə görə logistik mənfəətliyə o halda nail olmaq olar ki, məhsul və xidmətlərə konkret bazar və ya onun müvafiq seqmenti tərəfindən  tələbat  paketi  formalaşmış  olsun. Məhsulun keyfiyyətinin idarə edilməsinin vacib ünsürlərindən biri  standart​laşdırma  hesab  edilir.

«Standartlaşma haqqında»  Azərbaycan Respublikasının  qanununda göstərilir ki, standartlaşma – məhsullar (xidmətlər, işlər) üçün  norma, qayda və xarakteristikaları müəyyənləşdirən fəaliyyətdir. O, məhsulların insan sağlamlığı, həyatı, ətraf  mühit  üçün  təhlükəsizliyini, texniki, texnoloji və informasiya uyğunluğunu, bütün növ resursların qənaətini, ölçmələrin dəqiqliyini və vəhdətini, istehlakçıların məhsul nomenklaturası  və keyfiyyəti haqqında  tam və səhih  informasiyaya malik olmalarını və s. – ni təmin etmək məqsədini  daşıyır (maddə 1).

Standartlaşdırma məhsul keyfiyyətinin  idarə olunması məqsədilə «norma yaradıcılığı» üzrə fəaliyyətdir və onun nəticəsi ən səmərəli normaların tapılması və onların normativ sənədlərdə  - təlimat, standart  və s.- də  təsbit  etməkdir.    

Standart  - kütləvi  istifadə üçün nəzərdə tutulmuş məhsulların keyfiyyətinə və təhlükəsizliyinə  dair normativ  sənəd olmaqla maraqlı tərəflərin razılığı əsasında  işlənib  hazırlanır və səlahiyyətli  orqan tərəfindən təsdiq olunur.

 Əhəmiyyəti, tətbiq dairəsi ( coğrafiyası) və məsuliyyət dərəcəsinə görə standartlar – beynəlxalq, regional (hövzə), dövlətlərarası, milli standartlara bölünür. Bunlardan  hər hansı birinin məhsul qarşısında qoyduğu  tələblər ödənilməzsə  həmin məhsulun standartın qüvvədə  olduğu məkana (dünya, region və s. bazara)  daxil olması qeyri - mümkündür.   

Standartlaşmaya sərt mərkəzləşdirilmiş fəaliyyət kimi də baxmaq düzgün olmazdı. Əgər  belə olsaydı onda müəssisə və firmalar özləri öz məhsullarının keyfiyyətinin idarə edilməsi işindən məhrum olardılar. Qanunda  təsbit edildiyi kimi firma və müəssisələr öz məhsullarının  keyfiyyətini idarə etmək məqsədilə standartlaşma kimi vacib  bir  vasitədən  istifadə  etməkdə sərbəstdirlər.   
Məhsulların differensiasiyası məhsul satışı bazarında potensial istehlakçı qrupu əldə etmək, yüksək bazar payına malik olmaq və firmaların bazar mövqelərinin artırılması üçün istehsalçı firmanın əmtəə və xidmət​lərinin rəqib müəssisələrin əmtəə və xidmətlərindən spesifik istehlak xüsusiyyətləri, yüksək keyfiyyəti, texniki və elmi – texniki imkanları, etibar​lılığı və s. əlamətlərə  görə  fərqlənməsi  deməkdir.

Strateji fokus firmaların malik olduğu potensial imkanları müəyyən strateji istiqamətə yönəltməklə satış bazarının bir və ya bir neçə seqmentində  rəqabət üstünlüyünün əldə edilməsinə göstərilən səylərdən ibarətdir. Daha doğrusu, digər istehsalçı firmalar (müəssisələr) tərəfindən idarəçilik, istehsal, marketinq, biz​nes və s. fəaliyyətlər üzrə top​lanmış təcrübədən bəhrələnməklə bir – birilə əlaqədar olmayan çoxlu sayda məhsulların istehsal edilməsi (xidmətlərin gös​tərilməsi) üçün firmanın (müəssisənin) fəaliyyət sferasının  genişləndi​rilmə​sidir. 
Sadalanan bu amillər istənilən rəqib firmalar tərəfindən də istifadə  oluna bilər. Buna görə də hər bir istehsalçı firma  (müəssisə) öz fəaliyyətini müvəffəq təşkil etmək üçün mütəmadi olaraq strateji istiqamətlərdə yeni yanaşma formaları və üsulları  axtarıb tapmalı, habelə mütərəqqi və optimal innovasiya ideyalarını tətbiq etməlidir. Təminedici funksiyalar firmanın infrastrukturu, material resurs​larının tədarükatı, heyətin idarə edilməsi, innovasiya və investisiya menecmentindən ibarətdir.
Logistik menecment firmada marketinq tərəfindən müəyyənləş​dirilən korpo​rativ və ya strateji maliyyə məqsədlərinin həyata keçirilməsi üçün «qiymət» amilinə adətən birbaşa təsir göstərir. İstehsalçı firmalar hazır məhsulları malyeridilişi kanalları vasitəsilə bazara çıxarmazdan əvvəl  konkret olaraq məhsulun qiyməti haqqında ilkin marketinq və logistik qərarlar qəbul  edirlər. Belə qərarlar təbii ki, firmanın logistik menecmenti tərəfindən   qiymətə, rəqabət qabiliyyətli konkret məhsula, bazarın müvafiq seqmentində konkret tələblər paketi ilə çıxış edən istehlakçıların sosial – iqtisadi və demoqrafik xarakteristiklarına aid edilən hər bir faktorun hərtərəfli  təhlilindən  (makroiqtisadi  indikatorların   köməyilə)  sonra  qəbul  edilir. 

Marketinq və logistikanın maraqlarının qarışılıqlı formada kəsişdiyi sferalardan biri də firmanın marketinq strategiyası ilə müəyyənləşən məhsulların xarakteristikası və hər şeydən əvvəl məhsul çeşidi hesab olunur. Hazır məhsulların çeşid xarakteristikası bölüşdürmə şəbəkələrində logis​tik kanalların strukturasına, ehtiyatların səviyyəsinə, nəqliyyat vasitələ​rinin  növünə və nəqletmə üsullarına birbaşa təsir göstərir. İstər istehsal sferasında, istərsə də tədavül sferasının bu və ya digər mərhələsində yeni məhsul  çeşidinin hazırlanması və ya yeni qablaşdırıcı taraların tətbiqi logistik kanalların strukturunu və ya nəqletmə üsullarını tam formada dəyişdirə bilər və  bu  da  logistik  menecmentlə  mütləq  razılaşdırılmalıdır. 

Məhsul çeşidinin dəyişdirilməsi və ya yenisinin formalaşması, habelə bununla bağlı hazır məhsulun fiziki xarakteristikasının da dəyişməsi ayrı - ayrı mərhələlərdə logistik yüklər üzərində aparılan əməliyyatlara təsir edir. Bu təsir mahiyyət etibarı ilə yeni məhsul çeşidinin qabarit ölçülərinə müvafiq olaraq yeni qablaşdırcı taraların hazırlanması, nəqletməni həyata keçirmək üçün bu ölçülərə uyğun gələn konteyner, pallet və malaltlıqlarının tətbiqi, sortlaşdırma üçün yeni texnoloji avadanlıqlardan istifadə olun​ması, yüklərin konsolidasiya mərkəzlərində dəstləşdirilməsindən ibarətdir. Sadalanan əməliyyatların yerinə yetirilməsi logistik xərclərin yüksəlməsinə, bölüşdürmə şəbəkələrinə əlavə investisiyaların yönəldilməsinə, son nəticədə isə çeşidin yaxşılaşdırılmasından hazır məhsulun qiymətinin artmasına  və  gözlənilən  bazar  mənfəətinin  azaldılmasına  gətirib  çıxarır.

 Bu zaman məhsulların qablaşdırılması məsələsinə xüsusi diqqət yetirmək lazım gəlir. Xarici görkəminə görə istehlakçıların diqqətini cəlb edən qablaşdırıcı taralara firmanın səy göstərməsi marketinqin tələbindən doğur. Belə bir tələb artdıqca planlaşdırılmayan logistik xərclərin həcmi də artır.  Qərb ölkələrində logistik menecerlər qablaşdırmanı bəzən «susan satıcı» kimi dəyər​ləndirirlər. Çünki həm topdan, həm də pərakəndə satış ticarəti səviyyəsində qablaş​dırma əhəmiyyətli rol oynamaqla satışın həcminə əsaslı təsir göstərir. Marketinq aspektindən qablaşdırmanın xarici görkəmi, cəlbediciliyi, məhsul haqqında tam informasiyalara (rəqib​lərin analoji məhsullarından bu məhsulu fərqləndirən əsas texniki – iqtisadi parametlər, yükləmə – boşaltma zamanı əməl olunması ciddi formada tələb olunan əməliyyatlar və s.) malik olması vacibdir. Logistik menecment üçün isə qablaşdırma hər şeydən əvvəl nəqletmə və  anbarlaşdırma əməliyyatlarının yerinə yetirilməsi zamanı məhsulların ətraf mühitin mümkün neqativ təsirlərindən  qorumaq   baxımından  əhəmiyyətlidir. 

Bölgü kanallarının köməyilə «dartma» (pull strategy) marketinq strategiyası adətən məhsulların satış həcmini artırmaq, istehlak​çıları həvəsləndirmək, onlarda bu məhsullara qarşı motivasiya yaratmaq üçün istehsalçı firmaların özləri tərəfindən kütləvi informasiya vasitələrində geniş miqyaslı reklam kompaniyala​rının aparılmasını nəzərdə tutur. Reklam istehlakçıların istehsalçı firmalardan (müəssisələrdən), topdan və ya pərakəndə satış ticarətilə məşğul olan vasitəçi strukturlardan ala biləcəyi məhsul​lara  tələbi stimullaşdırır. Bu zaman sifariş paketinə müvafiq olaraq istehlakçıların bu tələbi məhsulların fiziki bölüşdürülməsi kanallarının səviyyəsinə uyğun formada pərakəndə satış şəbəkəsinə, oradan topdansatış strukturlarına,  sonuncu mərhələdə isə istehsalçı firmalara ünvanlanır. Beləliklə, reklam tədbirlərinin həyata keçirilməsi nəticəsində satışı  stimullaşdırılan məhsulların istehsalçı firmadan (müəssisədən) müxtəlif bölgü kanalları vasitəsilə son istehlakçılara çatdırılması üçün bu və ya digər dərəcədə «dartma» qapalı sistemi formalaşır. Bu zaman bölgü kanallarının belə    «dartma» qapalı  sisteminə (strategiyasına) aid olub – olmamasından asılı olmayaraq bölüşdürmə şəbəkələ​rində bir qayda olaraq böyük həcmdə hazır məhsul  ehtiyatının  yaradılmasına bir   o  qədər  də  ehtiyac olmur.
 «İtələmə» (push strategy) strategiyasının əsasını topdan və pərakən​dəsatış ticarətini həyata keçirən vasitəçi strukturlarla hazır məhsul istehsalçıla​rı arasında kooperasiya əlaqələri təşkil edir. Məqsəd bazarı və ya onun konkret seqmenti üçün nəzərdə tutulan hazır məhsullar istehsalçı firmalar (müəssisələr) tərəfin​dən tələbin stimullaşdırılması formasından və ya dərəcəsindən demək olar ki, asılı olma-yaraq istehsal sferasından (sahələrindən) tədavül sferasına (vasitəçilərin bölgü kanal​larına) «itələnir». Bu zaman məhsulların reklam olunması ilə əlaqədar tədbirləri (reklam xərclərini) vasitəçi strukturlar müstəqil formada, bəzi hallarda isə istehsalçı firmalarla (müəssisə​lərlə) birlikdə aparırlar (çəkirlər). Çox vaxt alıcılar üçün xüsusi güzəştlər müəyyənləşdirmək və ya pərakəndə satış ticarəti şəbəkələrində  əlavə hazır məhsul ehtiyatı yaratmaqla istehsalçı firmalar məhsulların bazara çıxışı və satışını həvəsləndirirlər. Qeyd olunan strategiyada əsas məqsəd   ağırlıq mərkəzi topdan və pərakəndəsatış ticarəti şəbəkələrində yerləşən hazır  məhsul   ehtiyatını  tənzimləmə​k​dən  ibarətdir 
 Logistik nöqteyi – nəzərdən baxılan hər bir strategiya prinsip etibarı ilə fərqli xüsusiyyətlərə malikdir. Buna görə də burada  nəqletmə, anbar​laşdırma və ehtiyat=ların idarə edilməsi kimi müxtəlif funksiyalara xüsusi diqqət yönəldildiyindən logistik menecment logistik kanallarda böyük həcmdə hazır məhsul ehtiyatı yaratmağa meylli olan «itələmə» strategiyasına daha çox üstünlük verir. Lakin bu strategiya bir tərəfdən böyük həcmdə maliyyə vəsaitlərinin müxtəlif bölgü kanallarında əmtəəlik məhsul ehtiyatı formasında dondurulması baxımından optimal hesab edilməsə də, digər tərəfdən logistik menecment qarşısında çoxlu sayda problemlər yaradan,  tələbi həvəsləndirməyə o qədər də səy göstərməyən «dartma» sistemi ilə müqayisədə olduqca əlverişlidir. Odur ki, bölüşdürmə şəbəkələrində strateji marketinq  və  logistik  planları  mütəmadi  olaraq  əlaqələndirmək  lazım  gəlir. 
Beləliklə, logistika təchizat, istehsal, marketinq, bölüşdürmə və satışın təşkili kimi firmanın baza funksiyaları arasında qarşılıqlı əlaqələrə vəhdət halında yanaşmaq və bu əlaqələri yaxşılaşdırmaq üçün həm aktiv, həm də inteqrativ potensiala  malikdir. Məsələn, marketinq informasiya​la​rını forma​laşdıran zaman logistik menecment istehsala təsir edir, istehsal-texniki tsikli optimallaşdırır və məhsulların xarakteris-tikasını yaxşılaşdırır. Təchizat, istehsal və satış mərhələlərində material resursları və hazır məhsul ehtiyatlarının rasional idarə edilməsini həyata  keçirən logistika ümumi məsrəfləri azaldır, hazır məhsulun qiymətini aşağı salır və nəticədə firmanın bazardakı strateji mövqeyini möhkəmləndirir. Logistik menecment marketinq tədqiqatlarının apa​rılması nəticəsində satışın pronozlaşdırılan həcminə uyğun olaraq material resurs​larının tədarükat həcmilə hazır məhsulun istehsal həcmi arasında funk​sional əlaqələrin səmərəliliyinə   təminat  verir. 

Deməli, logistik menecment firmanın bazar dayanıqlılığına imkan yarat​maqla marketinq, istehsal və maliyyə arasında qarşıdurma hallarını aradan   qal​dırır  və  firma  səviyyəsində  qəbul  edilən  qərarları  optimallaşdırır.

Yoxlama suallar:
1. Logistik əməliyyatlar anlayışı nə deməkdir?

2. Logistik funksiya nədir?

3. Hansı logistik funksiyaları öyrəndiniz?

4. Logistik əməliyyatlar və funksiyalara təsir edən amillər?

5. Makro və mikro səviyyədə logistikanın əsas funksiyaları?

6. Firmanın makro və mikro logistik mühiti barədə nə deyə bilərsiz?

7. Logistikanın ətraf mühitinə təsir edən amillərin xarakterik xüsusiyyətləri?

8. Logistik menecmentin marketinqlə nə kimi  qarşılıqlı əlaqəsi var?

ЛОЭИСТИК ФУНКСИЙАЛАР





БАЗИС





АЧАР





МЦДАФИЯЕДИЪИ

* тяъщизат


* истещсал 


* сатыш (бюлцшдцрмя)





* йцклямя 


* бошалтма 


* тяъщизат


* таразлашдырма


* йцксяк експеди�сийа


* мящсулларын анбара гя�булу вя онларын бура�хы�лышы


* артыг йцклямя


* сортлашдырма


* йцк щаггында инфор�масийаларын йыьылмасы, сахланмасы


* мящсуллар цзяриндя мцлкиййят щцгугунун ютцрцлмяси 


* йцклярин эюмрцк бахышындан кечирилмяси





* анбарлашдырма


* йцклярин емалы


* габлашдырма


* мящсуларын эери гайта�рылмасы


* ещтийат щиссяляри вя сервис хидмятиля тямин едилмяси


* эери гайтарылан тул�лантыларын йыьылмасы


* информасийа компцтер 


тяминаты













































































Шякил 4.1. Лоэистк  функсийаларын  тяснифат  схеми

* истещлакчылара эюс�тярилян хид�мят�лярин стандартлара уйьун�лу�ьуна риа�йят едил�мяси


* тядарцкатын идаря едилмяси


* няглетмя


* ещтийатларын ида�ря едилмяси


* сифариш проседу�рунун идаря едилмяси


* истещсал проседу�рунун идаря едил�мяси


* гиймятин ямяля�эялмяси


* мящсулларын физики бюлцшдцрцлмяси

